
78. sal.
Salmai girje.



Ibmel daǥoid si vajaldattet, mutto vai su bakkomid si
varjalifči,

8 ja amasek si læt nuftgo sin vanhemak, vuosstaihakkolaš
ja gaǯǯaris sokkagodde, sokkagodde, gutte vaimos
i rakadam, ja gæn vuoigŋa i læm oskaldas Ibmelin. 5 Mosesg. 9, 6; 31, 27; 32, 5. sal. 95, 7–10.


9 Efraim manak legje værjotuvvum davggebaček,
guđek soađe bæive ruftud jorggalegje.

10 Ibmel litto æi si doallam, ja biettalegje su laǥa
sist vagjolæmest.

11 Ja su stuorra daǥoid si vajaldatte, maid son læi
čajetam sigjidi.

12 Sin vanhemi čalmi oudast oavdoid son daǥai
Ægypten ædnamest, Soan mæcest[1].

13 Mæra son luddi ja gočoi sin dam čađa mannat,
ja čace son gočoi čobman orostet. 
2 Mosesg. 14, 21.


14 Ja bæivveg son doalvoi sin balva boft, ja gæčos
ija dollačuovgas boft. 
2 Mosesg. 13, 21. 22. sal. 105, 39.


15 Bavtid son mæcest luddi ja addi sigjidi jukkat
nuftgo stuorra čaccečiegŋalvuođain. 
2 Mosesg. 17, 6. 4 Mosesg. 20, 11. sal. 105, 41.


16 Ja golgge joǥaid son gočoi bavtest mannat, ja
čace vuolas golggat nuftgo dænok.

17 Almaken vela ain si su vuosstai suddodegje, gaǯǯarak
si legje dam alemus vuostai mæcest.

18 Ja vaimostæsek si gæččalegje Ibmel, go borramušaid
si gaibedegje sin himoidæsek mield. 
2 Mosesg. 16, 22 . . 4 Mosesg. 11, 4 . . .


19 Ja Ibmel vuosstai si bakkodegje, si celkke: Sattago
Ibmel mallasid rakadet mæcest?

20 Gæč, bavte son læ časskim, atte čacce golgagođi
ja joǥak golggagotte; sattago son maida laibe adddet*,
daihe sattago son biergo su olbmuidi addet?

21 Damditti, go hærra dam gulai, de moarati son,
ja dolla cakketuvui Jakob vuosstai, ja moarre bagjani
Israel vuostai,




	↑ 4 Mosesg. 13, 22.

